
PAGTUTOL SA 
OTA

Petisyon para sa Muling Pagdinig 
Kung tumututol ka sa nakasulat na Opinyon, maaari kang maghain ng kahilingang muling dinigin ang iyong apela sa Office 
of Tax Appeals (OTA). Dapat ay nakabatay ang pagtutol sa isa sa mga sumusunod na basehan:

1.	 Iregularidad sa mga proseso ng apela na nangyari bago ang pagbibigay ng Opinyon at humadlang sa patas na 
pagsasaalang-alang ng apela;

2.	 Aksidente o hindi inaasahang pangyayari, sa panahon ng mga proseso ng apela at bago ang pagbibigay ng 
Opinyon, na hindi mapipigil ng karaniwang pag-iingat;

3.	 Bagong tuklas na katunayang mahalaga sa apela na hindi makatuwirang matutuklasan at naibigay ng panig bago 
ang pagbibigay ng Opinyon;

4.	 Hindi sapat na katunayan upang patunayan ang Opinyon;

5.	 Sumasalungat sa batas ang Opinyon; o

6.	 Pagkakamali sa batas sa pagdinig o proseso ng mga apela sa OTA. 

Ang kahilingang ginawa base sa mga batayang ito ay tinatawag na petisyon para sa muling pagdinig at dapat itong ihain sa 
loob ng hindi hihigit sa 30 araw pagkatapos maibigay ang nakasulat na Opinyon ng OTA. Ibibigay lang ang mga petisyon sa 
ilalim ng mga limitadong sitwasyon. 

Kung maghahain ka o ang ahensya sa buwis ng petisyon para sa muling pagdinig, may 30 araw ang hindi naghain na panig 
upang sumagot. Susuriin ang petisyon ng pinunong miyembro ng lupon mula sa iyong orihinal na apela at ng dalawang 
bagong miyembro ng lupon na hindi kasama sa paunang pagpapasya. Susuriin ng bagong lupong ito ang iyong petisyon, 
pagpapasyahan kung aaprubahan io tatanggihan ito, at magbibigay ng nakasulat na Opinyong nagpapaliwanag sa kanilang 
pagpapasya. Katulad nito ang proseso para sa mga apela sa Small Case Program.

Isang petisyon lang para sa muling pagdinig ang maaaring ihain sa isang apela. Maaari mong ihain ang iyong petisyon para 
sa muling pagdinig sa Office of Tax Appeals Portal (OTAP).

Maaari mo ring ipadala ang iyong petisyon para sa muling pagdinig sa pamamagitan ng mga sumusunod na paraan:

MAIL: State of California, Office of Tax Appeals 
P.O. Box 989880 

West Sacramento, CA  95798-9880               

FAX: (916) 492-2089

Kung maaaprubahan ang muling pagdinig, magkakaroon ka ng pagkakataong magsumite ng mga karagdagang dokumento 
at impormasyon na susuriin ng lupong nag-apruba ng iyong muling pagdinig. Gaya sa iyong paunang apela, maaari kang 
humiling o mag-waive ng pasalitang pagdinig, at magbibigay ang bagong lupon ng bagong nakasulat na Opinyon. 

Kung tatanggihan ang iyong petisyon para sa muling pagdinig, ipa-publish sa website ng OTA ang orihinal na Opinyon at 
Opinyon sa Petisyon para sa Muling Pagdinig, at magiging pinal ang iyong apela.

Paghahain ng Aksyon sa Nakatataas na Hukuman

Ang apela sa OTA ang huling hakbang sa proseso ng pangangasiwa. Kung tumututol ka sa Opinyon ng OTA, maaari kang 
maghain ng aksyon sa Nakatataas na Hukuman ng California batay sa sumusunod na proseso:

•	 Para sa apelang hindi nauugnay sa claim para sa refund, maaari mong bayaran ang pananagutan sa buwis at maghain 
ng claim para sa refund sa ahensya sa buwis. Kung tatanggihan ng ahensya sa buwis ang iyong claim, maaari kang 
maghain ng aksyon laban sa ahensya sa buwis sa Nakatataas na Hukuman ng California sa loob ng 90 araw mula 
nang tanggihan ang iyong claim para sa refund.

•	 Para sa apelang nauugnay sa pagtanggi ng claim para sa refund, maaari kang maghain ng aksyon sa Nakatataas na 
Hukuman ng California sa loob ng 90 araw mula nang maging pinal ang Opinyon ng OTA.

Ang pamantayan ng hudisyal na pagsusuri sa Nakatataas na Hukuman ay ‘de novo’ na pagsusuri na nangangahulugang 
maaaring ipalit ng Nakatataas na Hukuman ang sarili nitong pagpapasya sa pagtukoy sa resolusyon ng iyong kaso.


